
1. OBXECTO DO PRESENTE DOCUMENTO

O presente documento ten por obxecto formular o Borrador de Plan da Modificación 

Puntual do Plan Xeral de Ordenación Municipal de A Coruña no ámbito do polígono K32 

“Monte da Fieiteira”, no proceso de avaliación ambiental estratéxica regulado na Lei 

2/2016 do Solo de Galicia, ao abeiro da Lei 21/2013 de 9 de decembro de avaliación 

ambiental e en execución da sentenza 00544/2015 do 17 de setembro da Sección 

Segunda da Sala do Contencioso-Administrativo do Tribunal Superior de Xustiza de 

Galicia, regulándose o seu contido no Regulamento da Lei do Solo de Galicia aprobado 

mediante Decreto 143/2016 do 22 de setembro. 

O órgano promotor é o Concello da Coruña. 

2. ANTECEDENTES

O Plan Xeral de Ordenación Municipal de A Coruña foi aprobado definitivamente 

mediante Orde da Consellería de Medio Ambiente, Territorio e Infraestruturas do 25 de 

febreiro de 2013 (DOG 08.03.2013). 

O Plan Xeral incorporou nas súas determinacións un ámbito de solo urbano non 

consolidado, o POL K32 “Monte da Fieiteira” delimitado no plano O.6 Zonificación e 

sometido as condicións da norma zonal 6.2 Actividades Económicas subzona industrial-

comercial Agrela-Bens. 

Segundo a ficha do Plan Xeral os obxectivos do polígono K32 “Monte da Fieiteira” son 

“Ordenar el ámbito y el tejido industrial existente. Formalizar la nueva fachada de la 

avenida de Arteixo. Obtener el viario lateral de acceso a las naves así como la banda 

lineal de espacios libres. Mejorar las conexiones con las tramas urbanas situadas en el 

frente opuesto de la avenida.”

O ámbito está incluído dentro da área de reparto AR POL K32. Trátase dun ámbito de 

iniciativa PRIVADA cuxo sistema de execución proposto polo Plan Xeral é o de 

Compensación.

Tras a aprobación definitiva do Plan Xeral, e no prazo establecido para o efecto, Dª. María 

Sofía Tren Santiago, presenta recurso contencioso-administrativo ante o Tribunal 

Superior de Xustiza de Galicia. Mediante sentenza 00544/2015 do 17 de setembro da 

Sección Segunda da Sala do Contencioso-Administrativo o Tribunal Superior de Xustiza 

de Galicia estima parcialmente o recurso interposto, fallando nos seguintes termos: 

"Estimamos o recurso contencioso-administrativo interposto pola procuradora dona Carmen 

Martínez Uzal en nome e representación de dona María Sofía Tren Santiago, en relación coa 

orde da Consellería de Medio Ambiente, Territorio e Infraestruturas do 25 de febreiro de 2010 

sobre aprobación definitiva do Plan Xeral de Ordenación Municipal do Concello da Coruña, e 

declaramos que a orde recorrida non é conforme ao dereito e anulamos a determinación do plan 

relativa á clasificación da parcela sita na estrada de Baños-Arteixo nº 87 como solo urbano non 

consolidado non é conforme ao dereito, dispoñendo que o planeamento deberá clasificala como 

solo urbano consolidado, con imposición das costas á parte demandada ata un máximo do 1.000 

euros". 

3. ÁMBITO DA MODIFICACIÓN. CARACTERIZACIÓN XERAL 

O ámbito obxecto da presente modificación puntual do Plan Xeral de Ordenación 

Municipal de A Coruña ten unha extensión superficial de 110.416,94 m², segundo 

medición sobre cartografía dixital, e linda ao norte coa Autoestrada da Costa da Morte 

AG-55, ao sur con solos rústicos, ao leste coa Terceira Rolda e ao oeste coa estrada 

provincial AC-552. O seu límite detallado grafítase en planos. 

Dende o punto de vista das características naturais, o ámbito carece de calquera 

elemento reseñable, presentando maioritariamente unha configuración de terreo baleiro 

residual en expectativas dun proceso de urbanización, situado nun bordo do tecido 

urbano industrial da Cidade, e cunha paisaxe dominada polo norte polo viario xeral de 

acceso. 

A súa conformación topográfica atópase moi alterada pola explotación de canteiras na 

zona e pola execución de naves industriais na cota inferior que provocaron grandes 

cortes no terreo. 

Por último, dende o punto de vista dos usos actuais, o ámbito presenta tres áreas ben 

diferenciadas, por unha banda, a maioritaria que non presenta uso específico algún, 

estando dominado polo mato, situada na parte alta do polígono; e por outra banda as 

parcelas xa edificadas na beira da Autoestrada AG-55. 

4. PLANEAMENTO VIXENTE 

4.1. DETERMINACIÓNS DO PLAN XERAL VIXENTE 

Conforme ao planeamento vixente, a clasificación do solo do ámbito suxeito a 

modificación puntual é a de solo urbano non consolidado (polígono K32 “Monte da 

Fieiteira”), sendo lindante ao norte coa Autoestrada da Costa da Morte AG-55, ao sur 

con solos rústicos, ao leste coa Terceira Rolda e ao oeste coa estrada provincial AC-552. 

A cualificación outorgada á parcela obxecto da presente modificación é a recollida na 

norma zonal 6.2 Actividades Económicas subzona industrial-comercial Agrela-Bens. 

4.2. AFECCIÓNS SECTORIAIS 

Dende o punto de vista das afeccións sectoriais existe unha afección, en relación á 

lexislación sectorial en materia de Estradas, e ademais, o ámbito do POL K32 atópase 

afectado polos radios de afectación do Ditame Técnico de Afección da Refinería, así 

como pola actualización e revisión do Plan de emerxencia exterior do Polígono de A 

Grela-Bens, aprobado polo Decreto 88/2016 do 7 de xullo. 

En canto á lexislación sectorial en materia de Estradas, o ámbito do polígono atópase 

afectado parcialmente pola zona de afección da estrada da Deputación Provincial AC 

552, da Autoestrada da Costa da Morte AG-55 e da Autoestrada urbana da Coruña V-14, 

denominada Ronda do Real Club Deportivo de La Coruña. 

En relación ao Ditame Técnico de Afección da Refinería, incorporado ao Plan Xeral, 

indicar que o ámbito do POL K32 atópase afectado polos radios de afectación do 

fenómeno BLEVE procedente da Refinería de Repsol e Repsol Butano e polo tanto 

tamén das súas zonas de alerta, polo que o uso comercial non debería permitirse, 

permitíndose só o uso industrial. 

Por último, en relación ao Plan de emerxencia exterior do Polígono de A Grela-Bens, o 

ámbito vese afectado polo establecemento dunhas novas zonas de intervención e alerta 

para as instalacións a partir da incorporación a esta actualización e revisión do plan da 

instalación de ALCOA INESPAL S.A., e a revisión da análise de risco que existen nos 

informes de seguridade da refinería de Repsol Butano. 

5. CONTIDO DA MODIFICACIÓN PROPOSTA

O contido da presente modificación puntual do Plan Xeral é o recoñecemento da 

natureza de solo urbano consolidado da parcela descrita na sentenza. Neste senso a 

modificación puntual establece na alternativa elixida unha dobre clasificación de solo, 

por unha banda delimita como solo urbano consolidado os 1.334 m² correspondentes á 

parcela da recorrente, e por outra mantén como solo urbano non consolidado o resto do 

ámbito, dentro do polígono K32 “Monte da Fieiteira”, cunha extensión de 109.082,94 m². 

A alteración proposta no Plan Xeral ten por obxecto incorporar ao solo urbano 

consolidado dentro da ordenanza 6.2. Actividades Económicas a parcela con referencia 

catastral 5693407NH4969S, sen alterar as propostas de ordenación en materia de viais, 

e respectando integramente as superficies dotacionais propostas, non implica polo tanto 

a adopción de novos criterios respecto da estrutura xeral e orgánica do territorio, nin a 

adopción dun novo modelo territorial, nin a diminución dos estándares urbanísticos 

esixibles no solo urbano non consolidado, ao manterse as dotacións establecidas no 

Polígono K32 e diminuír a superficie edificable máxima e por tratarse de solo de uso 

industrial, axustándose ao disposto nos apartados 3 e 4 do artigo 83 da Lei 2/2016 do 

Solo de Galicia (en adiante, LSG). 

A presente modificación tramítase conxuntamente con outras modificacións de ámbitos de 

solo urbano non consolidado afectados por sentenzas xudiciais e situadas no Distrito 2. 

Neste senso e para os efectos da cumprimentación do establecido no artigo 42.4 da Lei 

do Solo de Galicia, a nivel de Borrador de Plan, realízase una aproximación ao 

mantemento do equilibrio dotacional establecido no Plan Xeral a partir dos datos 

aportados polos servizos técnicos municipais. Así, o conxunto de modificacións supoñen 

en solo urbano non consolidado, unha redución de 27.695 m2 de superficie edificable, 

dos que 756 m2 son de uso industrial; 6.248 m2 de superficie de zonas verdes; e 3.323 

m2 destinados a equipamento público. A diminución da superficie edificable á súa vez 

diminúe as necesidades de novas zonas verdes e equipamentos en solo urbano non 

consolidado en 4.924 m2 e 2.769 m2 respectivamente,  conforme aos estándares 

establecidos na Lei do Solo. 

Posta en relación esta diminución coa propia da redución efectiva de superficies 

destinadas a zonas verdes e equipamentos pódese concluír que das modificacións en 

trámite resulta una redución do estándar de zonas verdes e equipamentos de 1.324 m2

e 558 m2 respectivamente, que estarían dentro das folguras actualmente existentes no 

Plan Xeral, e incluso coa incorporación das APIs do Distrito e do Plan Especial de 

Transformación do Porto (PET), tal e como se desprende do cadro adxunto. 

ÁMBITO 
Sup. 

TOTAL 
Aprov. 
TOTAL 

e

SL: EL SL: EQ 

Proposta 
0,18 

m2/m2 
e Resid. 

10% 
Resid. 

10% 
Terc/Ind

Estándar Proposta 
0,10 

m2/m2 
e Resid. 

2%
Terc/Ind

Estándar 

                              

DISTRITO 2                      

SubTOTAL ámbitos SUNC-D2 2.189.538,01 1.191.208,31 0,54   501.433,86     241.939,97   89.964,43   73.605,28

Diferenzas              259.493,89       16.359,16

                  

PET R26 377.057,96 396.268,00 1,05   60.189,73 62.024,58 32.787,66 4.918,13 66.942,71   31.675,13 34.458,10 983,63 35.441,73

TOTAL D2: PET PORTO 377.057,96 396.268,00 1,05   60.189,73     66.942,71   31.675,13  35.441,73

Diferenzas              -6.752,99       -3.766,60

                     

TOTAL D2:SUNC+API+PET
(sen PORTO) 

2.563.189,50 1.678.179,45 0,65   581.565,94     330.107,57   122.310,36  122.302,39

Diferenzas TOTAIS              251.458,37      7,97

!

6. XUSTIFICACIÓN DO INTERESE PÚBLICO DA MODIFICACIÓN

A presente modificación puntual xustifícase pola necesidade de dar cumprimento á 

sentenza 00544/2015 do 17 de setembro da Sección Segunda da Sala do Contencioso-

Administrativo do Tribunal Superior de Xustiza de Galicia na que se estima parcialmente 

o recurso de Dª. María Sofía Tren Santiago contra a Orde da Consellería de Medio 

Ambiente, Territorio e Infraestruturas do 25 de febreiro de 2013 pola que se aproba 

definitivamente o Plan Xeral de Ordenación Municipal da Coruña, anulando parcialmente 

dito plan con relación á parcela litixiosa así como recoñecendo a natureza de solo 

urbano consolidado da parcela descrita na demanda. 

O artigo 83 da Lei 2/2016 do Solo de Galicia no seu apartado 1 establece a necesidade 

de fundamentar as modificacións de planeamento en motivos de interese público xeral 

debidamente xustificadas. A existencia da citada sentenza considérase suficiente razón 

de interese público. 

A presente modificación tramitarase seguindo as disposicións enunciadas para a 

tramitación e aprobación dos instrumentos de planeamento xeral. 

7. DOCUMENTACIÓN DO PRESENTE BORRADOR DA MODIFICACIÓN

A documentación necesaria para a tramitación e aprobación do documento borrador da 

modificación do Plan Xeral está recollida polo artigo 145 do Regulamento da Lei 2/2016 

do 10 de febreiro, do Solo de Galicia. 

Dado o reducido impacto da modificación puntual, no que respecta á súa incidencia 

sobre o medio ambiente e o territorio no que se inclúe, a documentación do borrador 

evita reproducir a documentación do Plan Xeral que non se ve alterada coa presente 

modificación. 

Así, a documentación aportada no presente borrador limítase a unha memoria 

xustificativa na que se expoñen os antecedentes, as características do ámbito e o 

informe xustificativo do cumprimento da normativa sectorial de aplicación; os planos de 

información e ordenación vixentes e os planos de información e ordenación modificados. 

Ademais incorpórase a ficha do polígono K32 modificada coa exclusión da parcela 

obxecto do recurso. 

8. INFORME XUSTIFICATIVO DO CUMPRIMENTO DA NORMATIVA SECTORIAL 

Tal e como se analizou no apartado 4.2. da presente memoria, unha única lexislación 

sectorial incide sobre o ámbito da modificación, a lexislación estatal de estradas. De 

seguido detállase o grao de cumprimento dela. 

- “Ley 37/2015 de carreteras”. 

 O documento da modificación puntual das Plan Xeral de Ordenación Municipal de A 

Coruña ten en conta a delimitación das zonas correspondentes ao dominio público, 

servidume e afección así como a definición de zonas de limitación á edificabilidade. 

Igualmente, a presente Modificación, polo seu contido en relación á execución dunha 

sentenza xudicial, non entra en colisión co establecido na Lei 3/2007, do 22 de marzo, 

para a igualdade efectiva de mulleres e homes. 

9. INFORME DE SUSTENTABILIDADE ECONÓMICA 

Os instrumentos de ordenación urbana deberán incluír na súa documentación un 

informe de sustentabilidade económica para ponderar o impacto que a actuación terá 

nas súas Facendas Públicas, tal e como recolle o artigo 22.4 da Ley del Suelo y 

Rehabilitación Urbana, aprobada por Real Decreto Lexislativo 7/2015, do 30 de outubro: 

Artículo 22. Evaluación y seguimiento de la sostenibilidad del desarrollo urbano, y garantía de la 

viabilidad técnica y económica de las actuaciones sobre el medio urbano 

(…) 

4. La documentación de los instrumentos de ordenación de las actuaciones de transformación 

urbanística deberá incluir un informe o memoria de sostenibilidad económica, en el que se 

ponderará, en particular, el impacto de la actuación en las Haciendas Públicas afectadas por la 

implantación y el mantenimiento de las infraestructuras necesarias o la puesta en marcha y la 

prestación de los servicios resultantes, así como la suficiencia y adecuación del suelo destinado 

a usos productivos. 

O presente informe céntrase no impacto que a modificación terá sobre a Facenda 

Municipal. 

Neste senso a presente modificación puntual ten por obxecto dar cumprimento á 

sentenza 00544/2015 do 17 de setembro da Sección Segunda da Sala do Contencioso-

Administrativo do Tribunal Superior de Xustiza de Galicia. A determinación recorrida foi 

a clasificación como solo urbano non consolidado da parcela litixiosa, con referencia 

catastral 5693407NH4969S. 

A citada alteración da clasificación do solo pode ter impacto na facenda pública 

municipal posto que das novas determinacións se deriva a necesidade de adquisición da 

superficie cualificada como sistema viario público excluída agora do polígono, 

programándose a súa obtención nos mesmos prazos que os establecidos polo Plan 

Xeral para a execución deste dado a súa interdependencia, e polo tanto unha nova 

inversión municipal non contemplada no vixente Plan Xeral de Ordenación Municipal. 

ANEXO 1: SENTEZA XUDICIAL DO TSXG 

ANEXO 2: FICHA CATASTRAL DESCRIPTIVA E GRÁFICA DA PARCELA OU 

PARCELAS

REFERENCIA CATASTRAL DEL INMUEBLE
5693407NH4969S0001DJ

DATOS DESCRIPTIVOS DEL INMUEBLE
LOCALIZACIÓN

CR BAÑOS DE ARTEIXO 87

15008 A CORUÑA [A CORUÑA]

USO PRINCIPAL

Industrial
AÑO CONSTRUCCIÓN

 2004

COEFICIENTE DE PARTICIPACIÓN

100,000000
SUPERFICIE CONSTRUIDA [m²]

600

PARCELA CATASTRAL
SITUACIÓN

CR BAÑOS DE ARTEIXO 87

A CORUÑA [A CORUÑA]

SUPERFICIE CONSTRUIDA [m²]

600
SUPERFICIE GRÁFICA PARCELA [m²]

1.334
TIPO DE FINCA

Parcela construida sin división horizontal

CONSULTA DESCRIPTIVA Y GRÁFICA
DE DATOS CATASTRALES DE BIEN INMUEBLE

INFORMACIÓN GRÁFICA E: 1/1000

4,799,150

4,799,200

4,799,250

545,850 545,900 545,950

545,950 Coordenadas U.T.M. Huso 29 ETRS89

Este documento no es una certificación catastral, pero sus datos pueden ser verificados a través del
'Acceso a datos catastrales no protegidos' de la SEC.

Límite de Manzana
Límite de Parcela
Límite de Construcciones
Mobiliario y aceras
Límite zona verde
Hidrografía

 Viernes , 5 de Octubre de 2018

CONSTRUCCIÓN
Destino Escalera Planta Puerta Superficie m²

ALMACEN 1 00 B 408
OFICINA 1 01 A 54
OFICINA 1 02 A 84

COMERCIO 1 00 A 54

PLANOS INFORMACIÓN 

PLANOS ORDENACIÓN

